
2026 թվականի N -Ն

ՎՏԱՆԳԱՎՈՐ ՍՆՆԴԱՄԹԵՐՔԻ ԵՎ ԿԵՐԻ ՕԳՏԱՀԱՆՄԱՆ ԵՎ ՈՉՆՉԱՑՄԱՆ ԿԱՐԳԸ ՍԱՀՄԱՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1060-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ



Ղեկավարվելով «Սննդամթերքի անվտանգության մասին» օրենքի 6-րդ հոդվածի 1-ին մասի 20-րդ կետով, «Կերի մասին» օրենքի 5-րդ հոդվածի 1-ին մասի 8-րդ կետով և հիմք ընդունելով «Նորմատիվ իրավական ակտերի մասին» օրենքի 37-րդ հոդվածի 1-ին մասը՝ Հայաստանի Հանրապետության կառավարությունը որոշում է. 
1. Սահմանել վտանգավոր սննդամթերքի և կերի օգտահանման և ոչնչացման կարգը՝ համաձայն հավելվածի:
2. Ուժը կորցրած ճանաչել Հայաստանի Հանրապետության կառավարության 2015 թվականի սեպտեմբերի 10-ի «Վտանգավոր սննդամթերքի և վտանգավոր կերի օգտահանման ու ոչնչացման կարգը սահմանելու և Հայաստանի Հանրապետության կառավարության 2007 թվականի հուլիսի 12-ի N 824-Ն որոշումն ուժը կորցրած ճանաչելու մասին» N 1060-Ն որոշումը: 
3. Սույն որոշմամբ սահմանված կարգով նախատեսված էլեկտրոնային համակարգի միջոցով ակտերի կազմման և տեսանյութերի ներբեռնման պահանջն ուժի մեջ է մտնում 2027 թվականի հունվարի 1-ից։ 
4. Սույն որոշումն ուժի մեջ է մտնում պաշտոնական հրապարակման օրվան հաջորդող օրը: 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 					Ն. ՓԱՇԻՆՅԱՆ
ՎԱՐՉԱՊԵՏ
              Հավելված
ՀՀ կառավարության 2026 թվականի

1. ԿԻՐԱՌՄԱՆ ՈԼՈՐՏԸ

1. Սույն կարգով կարգավորվում են վտանգավոր սննդամթերքի, կերի օգտահանման և ոչնչացման հետ կապված հարաբերությունները:
2. Սույն կարգը կիրառվում է վտանգավոր սննդամթերքի, սննդամթերքի հետ անմիջական շփման մեջ գտնվող նյութերի և կերի (այսուհետ` արտադրանք) արտադրության ու շրջանառության փուլերում գործող իրավաբանական անձանց և անհատ ձեռնարկատերերի (այսուհետ` տնտեսավարող սուբյեկտ), օրենքով սահմանված կարգով հավատարմագրված լաբորատորիաների (այսուհետ` լաբորատորիա), ինչպես նաև օգտահանում և ոչնչացում իրականացնող տնտեսավարող սուբյեկտների կողմից։
3. Սույն կարգը չի տարածվում ոչ սպանդանոցային մորթի հետևանքով ստացված կենդանական ծագման հումքի և մթերքի վրա, որի առգրավման և ոչնչացման կարգը սահմանված է Հայաստանի Հանրապետության կառավարության 2024 թվականի փետրվարի 23–ի թիվ N 257-Ն որոշմամբ, ինչպես նաև մաքսային հսկողության ներքո գտնվող արտադրանքի վրա։

2. ԸՆԴՀԱՆՈՒՐ ԴՐՈՒՅԹՆԵՐ

4. «Սննդամթերքի անվտանգության մասին», «Կերի մասին» օրենքների և իրավական այլ ակտերի պահանջների խախտումներով Հայաստանի Հանրապետությունում արտադրվող, իրացվող կամ օգտագործվող արտադրանքը սննդամթերքի անվտանգության ոլորտի իրավական ակտերով սահմանված անվտանգության պահանջներին անհամապատասխանության մասով՝ վտանգավոր ճանաչելը (այսուհետ՝ վտանգավոր արտադրանք) և վտանգավոր արտադրանքի օգտահանման կամ ոչնչացման եղանակը որոշվում է Հայաստանի Հանրապետության կառավարության 2014 թվականի հոկտեմբերի 16-ի N 1142-Ն որոշմամբ սահմանված կարգով կատարված լաբորատոր փորձարկման (փորձաքննության) արդյունքների հիման վրա:  
5. Տնտեսավարող սուբյեկտը եթե գրավոր հայտարարությամբ հրաժարվում է լաբորատոր  փորձարկման ենթարկել արտադրանքը, ապա տնտեսավարող սուբյեկտի միջոցների հաշվին տվյալ արտադրանքը լիցենզավորված մասնագիտացված կազմակերպության կողմից ենթակա է ոչնչացման՝ այրման եղանակով:
6. Հայաստանի Հանրապետության սննդամթերքի անվտանգության տեսչական մարմինը (այսուհետ՝ լիազոր մարմին) երեք աշխատանքային օրվա ընթացքում լաբորատորիայի կողմից տրամադրած փորձարկման արձանագրության հիման վրա տրամադրում է արտադրանքը վտանգավոր ճանաչելու, վտանգավոր արտադրանքի օգտահանման կամ ոչնչացման ենթակա լինելու վերաբերյալ եզրակացություն (այսուհետ՝ Եզրակացություն): 
7. Վտանգավոր սննդամթերքի և կերի նկատմամբ լաբորատոր փորձարկումներն իրականացվում են հավատարմագրված լաբորատորիաներում՝ գործող պետական և միջազգային ստանդարտներին համապատասխան մեթոդներով։
8. Եզրակացությունը ներառում է նաև վտանգավոր արտադրանքի օգտահանման կամ ոչնչացման եղանակը։
9. Վտանգավոր արտադրանքի օգտահանման կամ ոչնչացման դեպքերն ու եղանակներն են․
1) եթե արտադրանքի վտանգավորությունը թույլ է տալիս դրա վերամշակումը ոչ պարենային նպատակներով (օրինակ՝ կեր, տեխնիկական արտադրանք), ապա այն ուղարկվում է օգտահանման՝ լիցենզավորված մասնագիտացված կազմակերպության կողմից (այսուհետ՝ Կազմակերպություն)։ Օգտահանման եղանակները ներառում են՝
ա․  կոմպոստացում – բուսական ծագման սննդամթերքի մնացորդները, որոնք աղտոտված չեն վտանգավոր քիմիական նյութերով կամ ախտածին միկրոօրգանիզմներով, կարող են կոմպոստացվել՝ հումուս և օրգանական պարարտանյութ ստանալու համար՝ համապատասխան պայմանների ապահովման դեպքում․
բ․ կենսագազի արտադրություն - օրգանական ծագման սննդի մնացորդները կարող են կիրառվել կենսագազ ստանալու համար, որն օգտագործվում է էներգիա արտադրելու համար․
գ․ տեխնիկական սպիրտի արտադրություն - որոշ շաքար պարունակող սննդամթերքներ (օրինակ՝ շաքարի ցածր պարունակությամբ մրգեր կամ քաղցրավենիք) կարող են օգտագործվել տեխնիկական սպիրտի արտադրության համար․
դ․ ջերմային մշակում – վտանգավոր ճանաչված այն սննդամթերքը կամ կերը, որը տեխնոլոգիական կամ ժամկետային թերությունների պատճառով չի կարող իրացվել մարդու սննդի համար, սակայն հետագա ջերմային մշակումից, քիմիական կամ ֆիզիկական այլ մշակումներից հետո կարող է անվտանգ օգտագործվել որպես կեր՝ ՀՀ օրենսդրությամբ սահմանված կերի անվտանգության և հիգիենայի պահանջներին համապատասխան կամ օգտագործվել որպես հումք՝ կոսմետիկայի, դեղագործության բնագավառներում՝ օրենսդրության պահանջներին համապատասխան․
2)  արտադրանքը, որը չի կարող օգտահանվել որևէ նպատակով և պարունակում է մարդու կամ կենդանիների համար վտանգավոր նյութեր, հարուցիչներ կամ որի պիտանիելության ժամկետն անցել է,  ենթակա է ոչնչացման՝ լիազոր մարմնի հսկողությամբ և շրջակա միջավայրի պահպանության և թափոնների կառավարման վերաբերյալ գործող օրենսդրության համաձայն։ Ոչնչացման եղանակները և դեպքերը ներառում են ․
ա․ այրում - հատուկ կայանքներում, կամ վառարաններում, որոնք ապահովում են վնասակար նյութերի լիարժեք չեզոքացումը և շրջակա միջավայրի պաշտպանությունը․
բ․ թաղում –հատուկ հատկացված և պատշաճ կերպով կահավորված տարածքներում (աղբավայրերում)՝ հողի և ջրի աղտոտումը կանխելու նպատակով։ Այս մեթոդը կիրառվում է միայն այն վտանգավոր արտադրանքի համար, որը վնասազերծման կամ քիմիական չեզոքացման միջոցով զրկված է իր սկզբնական վտանգավոր հատկություններից․
գ․ վնասազերծում – եթե առկա է վտանգավորությունը չեզոքացնելու հնարավորություն՝ (օրինակ՝ բարձր ջերմային մշակում որոշ տեսակի աղտոտվածության դեպքում) արտադրանքը կարող է ուղարկվել վերամշակման։
10. Արտադրանքը լիազոր մարմնի կողմից հաշվառվում է և կապարակնքվում: 
11. Արտադրանքի հաշվառումն իրականացվում է թղթային եղանակով՝ նշելով արտադրանքի տվյալները, կապարակնքման համարը և այլ անհրաժեշտ տեղեկություններ, ինչպես նաև պարտադիր կերպով՝ էլեկտրոնային եղանակով (լիազոր մարմնի սահմանած էլեկտրոնային համակարգում)։
12. Արտադրանքը տնօրինող տնտեսավարող սուբյեկտը մինչև փորձաքննության արձանագրությունն ու Եզրակացությունն ստանալը, ապահովում է արտադրանքի ժամանակավոր պահպանումն առանձնացված պահեստարանում, սառնարանում կամ մեկուսախցում՝ բացառելով վերջինիս հասանելիության հնարավորությունը: 
13. Վտանգավոր արտադրանքի պահպանումը՝ մինչև վերջինիս ոչնչացումը, պետք է իրականացվի հետևյալ պարտադիր պահանջներին համապատասխան.
1) վտանգավոր արտադրանքը պետք է պահպանվի ֆիզիկապես առանձնացված և մեկուսացված տարածքում (պահեստ կամ հատուկ բաժին)՝ բացառելով նույն տնտեսավարող սուբյեկտի կողմից շրջանառվող անվտանգ արտադրանքի հետ շփումը կամ խառնվելը․
2) պահպանվող արտադրանքի յուրաքանչյուր խմբաքանակ պետք է ունենա հստակ նույնականացում՝ նշելով «ՎՏԱՆԳԱՎՈՐ», «ՈՉՆՉԱՑՄԱՆ ԵՆԹԱԿԱ» կամ «ՕԳՏԱՀԱՆՄԱՆ ԵՆԹԱԿԱ» կարգավիճակը՝ լիազոր մարմնի Եզրակացության համարը և պահպանման սկիզբը․
3) պահպանման պայմանները (ջերմաստիճան, խոնավություն և այլն) պետք է ապահովեն շրջակա միջավայրի վրա բացասական ազդեցության բացառումը․
4) պահպանման վայրը պետք է լինի փակ ու կողպված և մուտքը թույլատրվի միայն լիազորված անձանց։
14.  Վտանգավոր արտադրանքը համապատասխանության գնահատման (հավաստման) փաստաթուղթ ունենալու դեպքում, Եզրակացության ընդունումից հետո հինգ աշխատանքային օրվա ընթացքում, լիազոր մարմինը դրա մասին տեղեկացնում է համապատասխանության գնահատման (հավաստման) փաստաթուղթ տրամադրած մարմնին: 
15. Արտադրանքը տնօրինող տնտեսավարող սուբյեկտը Եզրակացության հիման վրա, իր միջոցների հաշվին՝ Կազմակերպության միջոցով, Հայաստանի Հանրապետության օրենսդրությամբ և իրավական այլ ակտերով վտանգավոր թափոնների ոչնչացմանը ներկայացվող պահանջներին համապատասխան, իրականացնում է վտանգավոր արտադրանքի օգտահանման կամ ոչնչացման գործընթացը՝
1) լիազոր մարմնի ղեկավարի հրամանով ստեղծված հանձնաժողովի (այսուհետ՝ հանձնաժողով) մասնակցությամբ, որի կազմում ընդգրկվում են լիազոր մարմնի ներկայացուցիչը (որպես նախագահ) և հաշվի առնելով օգտահանվող կամ  ոչնչացվող արտադրանքի տեսակը՝ համապատասխան գերատեսչությունների մասնագետներ, եթե Հայաստանի Հանրապետությունում արտադրված  կամ իրացվող վտանգավոր արտադրանքի խմբաքանակը գերազանցում է 50 կիլոգրամը կամ 50 հատը կամ 50 լիտրը կամ դրա ընդհանուր արժեքի 100000 դրամը։ Հանձնաժողովի կազմում կարող են ընդգրկվել նաև խորհրդատվական ձայնով շրջակա միջավայրի պահպանության ոլորտի մասնագետներ․ 
2) հանձնաժողովի աշխատանքները համարվում են իրավազոր (քվորումն ապահովված է), եթե գործընթացին մասնակցում է հանձնաժողովի անդամների կեսից ավելին, այդ թվում՝ հանձնաժողովի նախագահը․
3) հանձնաժողովը, ղեկավարվելով լիազոր մարմնի Եզրակացությամբ՝ իրականացնում է հետևյալ հիմնական գործառույթները․
ա․  հսկողություն է իրականացնում օգտահանման կամ ոչնչացման գործընթացի անցկացման վայրում և ամբողջ ընթացքում՝ համոզվելով, որ այն իրականացվում է լիազոր մարմնի Եզրակացությանը և ՀՀ օրենսդրության պահանջներին համապատասխան․
բ․ իրականացնում է վտանգավոր արտադրանքի խմբաքանակի փաստացի տվյալների համադրում ուղեկցող փաստաթղթերի և փորձաքննության արդյունքների հետ․ 
գ․ հավաստիանում է, որ վտանգավոր արտադրանքը ոչնչացվում է այնպես, որ նրա սպառողական հատկություններն ամբողջությամբ ոչնչացվեն կամ վերանան․
դ․ ապահովում է, որ գործընթացի ավարտին կազմվեն համապատասխան ակտերը (Ձև N 1 կամ Ձև N 2)։
4) լիազոր մարմնի ներկայացուցիչը հանձնաժողովի մասնակցությամբ իրականացվող գործընթացներում պարտադիր անմիջական ներկայություն է ապահովում, երբ վտանգավոր արտադրանքը (անկախ քանակից) հայտնաբերվել է վերահսկողական գործողությունների ընթացքում․ 
5) տնտեսավարող սուբյեկտը պարտավոր է լիազոր մարմնի Եզրակացությունն ստանալուց հետո, օգտահանման դեպքում՝ լիազոր մարմնի հետ համաձայնեցված տասն աշխատանքային օրվա, իսկ ոչնչացման դեպքում՝ երեք աշխատանքային օրվա ընթացքում, գրավոր տեղեկացնել հանձնաժողովի նախագահին՝ գործընթացի անցկացման վայրի և ժամանակի մասին․ 
6) լիցենզավորված մասնագիտացված կազմակերպությունը վտանգավոր արտադրանքի օգտահանումն ու ոչնչացումն իրականացնում է՝ ապահովելով գործընթացի տեսաձայնագրումը և միաժամանակյա համացանցային հեռարձակումը՝ ուղիղ ժամանակային ռեժիմում (պաշտոնական կայքի միջոցով)։ Հեռարձակման հղումը պետք է տրամադրվի լիազոր մարմնին՝ մինչև գործընթացը սկսելը (հասանելի լինի առանց գրանցման կամ հատուկ ծրագրերի)։ Տվյալ դեպքում լիազոր մարմնի ներկայացուցիչը վերահսկողական գործառույթն իրականացնում է առցանց հասանելության միջոցով․
7) հեռարձակումը պետք է լինի ուղիղ և անընդհատ՝ սկսած վտանգավոր արտադրանքի հանձնումից մինչև գործընթացի ավարտն ու ակտի կազմումը․
8) Օգտահանման կամ ոչնչացման գործընթացի սկզբնական (առնվազն 30 վայրկյան) և ավարտական փուլերի (առնվազն 30 վայրկյան) տեսաձայնագրությունները, որոնք հավաստում են արտադրանքի ֆիզիկական մուտքը և ամբողջական վերացումը, պարտադիր ներբեռնվում են լիազոր մարմնի սահմանած էլեկտրոնային ռեգիստր՝ համապատասխան ակտի (N 1 կամ N 2 Ձև) էլեկտրոնային տարբերակը կազմելու հնարավորություն ստանալու համար․
9) տեսաձայնագրության բացակայության կամ ներբեռնված նյութի անընթեռնելիության (որակապես նույնականացման անհնարինության) դեպքում, էլեկտրոնային համակարգը չի տրամադրում վտանգավոր արտադրանքի օգտահանման կամ ոչնչացման ակտի էլեկտրոնային ձևի կազմման հնարավորություն, բացառությամբ այն դեպքերի, երբ հանձնաժողովի բոլոր անդամների կողմից (ներառյալ նախագահի) տեղում կազմվում է թղթային արձանագրություն՝ տեսաձայնագրման տեխնիկական անհնարինության պատճառների հիմնավորմամբ (ակտը համակարգ է ներբեռնվում ձեռքով՝ լիազոր մարմնի հաստատմամբ)․
10) էլեկտրոնային համակարգի բացակայության դեպքում օգտահանման կամ ոչնչացման ակտը  կազմվում է թղթային եղանակով, որին կցվում են տեսաձայնագրության լուսանկարված կադրերը (կամ կրիչը)․
11) Կազմակերպությունը պարտավոր է տեսաձայնագրությունների բնօրինակները պահպանել նվազագույնը մեկ տարի (12 ամիս)՝ սկսած օգտահանման կամ ոչնչացման ակտի կազմման օրվանից․
12) Լիազոր մարմնի պահանջով Կազմակերպությունը պարտավոր է տրամադրել ձայնագրությունների պատճենը՝ երեք աշխատանքային օրվա ընթացքում։ Լիազոր մարմնի ներկայացուցիչն առցանց վերահսկողություն իրականացնելիս պարտավոր է ապահովել վերահսկողական գործառույթի տվյալների ու գաղտնի տեղեկությունների պաշտպանված լինելը․
13) առցանց հասանելիության միջոցով վերահսկողության իրականացման արդյունքներով կազմվում է համապատասխան արձանագրություն՝ հավաստելով գործընթացի համապատասխանությունը սահմանված կարգին․
14) ոչնչացման գործընթացի ավարտից անմիջապես հետո, բայց ոչ ուշ, քան երեք աշխատանքային օրվա ընթացքում կազմվում է ոչնչացման ակտ, որի մեկ օրինակը տրամադրվում է լիազոր մարմնի ներկայացուցչին։

3. ՎՏԱՆԳԱՎՈՐ ԱՐՏԱԴՐԱՆՔԻ ՕԳՏԱՀԱՆՈՒՄԸ

16. Օգտահանման ենթակա արտադրանքը տնօրինող տնտեսավարող սուբյեկտը Եզրակացությունն ստանալուց հետո, պարտավոր է լիազոր մարմնի հետ համաձայնեցված՝ տասն օրվա ընթացքում իրականացնել դրա օգտահանումը՝ Եզրակացության պահանջներին համապատասխան: 
17. Արտադրանքի օգտահանման վայրում սահմանված օրը հանձնաժողովի աշխատանքների իրավազորությունը (քվորումը) չապահովվելու դեպքում (որի մասին հանձնաժողովի նախագահի կողմից կազմվում է արձանագրություն), գործընթացի պատշաճ վերահսկողությունն ապահովելու նպատակով, hանձնաժողովի նախագահի կողմից նշանակվում է նոր ժամկետ, որը չի կարող գերազանցել հինգ աշխատանքային օրը։
18. Օգտահանման ենթակա արտադրանքի խմբաքանակի օգտահանման մասին լիազոր մարմնի ղեկավարի հրամանով ստեղծված հանձնաժողովի կողմից կազմվում է վտանգավոր արտադրանքի օգտահանման ակտ` համաձայն N 1 Ձևի, որի մեկ օրինակն օգտահանման օրվան հաջորդող օրը տրամադրվում է լիազոր մարմնի ներկայացուցչին: 
19. Օգտահանման ենթակա արտադրանքի խմբաքանակի օգտահանումից հետո ստացված նոր արտադրանքի օգտագործումը կամ իրացումը որպես կեր կամ տեխնիկական նպատակով որպես ոչ սննդային հումք՝ թույլատրվում է միայն այն դեպքում, երբ վերջիններիս անվտանգությունը հավաստող փաստաթղթով հաստատվում է ՀՀ օրենսդրությամբ սահմանված անվտանգության պահանջներին դրանց համապատասխանությունը (հավատարմագրված լաբորատորիայի կողմից տրամադրված փորձարման արձանագրություն): 
20. Օգտահանման ենթակա արտադրանքը տնօրինող տնտեսավարող սուբյեկտը տվյալ խմբաքանակի օգտահանումն իրականացնելու տնտեսական աննպատակահարմարության կամ տեխնիկական բարդության դեպքում կարող է ընդունել որոշում այն ոչնչացնելու մասին՝ սույն կարգի 4-րդ գլխի պահանջներին համապատասխան։

4. ՎՏԱՆԳԱՎՈՐ ԱՐՏԱԴՐԱՆՔԻ ՈՉՆՉԱՑՈՒՄԸ
 
21. Արտադրանքը վտանգավոր ճանաչելու և ոչնչացման մասին լիազոր մարմնի Եզրակացությունն ստանալուց հետո երեք աշխատանքային օրվա ընթացքում, ոչնչացման ենթակա վտանգավոր արտադրանքը տնօրինող տնտեսավարող սուբյեկտը պարտավոր է իրականացնել տվյալ վտանգավոր արտադրանքի խմբաքանակի ոչնչացումը։
22. Արտադրանքի ոչնչացման վայրում սահմանված օրը հանձնաժողովի աշխատանքների իրավազորությունը (քվորումը) չապահովվելու դեպքում (որի մասին հանձնաժողովի նախագահի կողմից կազմվում է արձանագրություն), գործընթացի պատշաճ վերահսկողությունն ապահովելու նպատակով,  hանձնաժողովի նախագահի կողմից նշանակվում է նոր ժամկետ, որը չի կարող գերազանցել հինգ աշխատանքային օրը։ 
23. [bookmark: _Hlk192606406] Վտանգավոր արտադրանքը մարդկանց կամ կենդանիների հիվանդությունների տարածման կամ շրջակա միջավայրի աղտոտման վտանգ պարունակելու դեպքում, ոչնչացումից առաջ կամ ոչնչացման գործընթացում այն վնասազերծվում է՝ Հայաստանի Հանրապետության օրենսդրությամբ սահմանված կարգով լիցենզավորված մասնագիտացված կազմակերպության կողմից: 
24. Վտանգավոր արտադրանքի ոչնչացումն իրականացվում է տեխնիկապես մատչելի ցանկացած եղանակով (ջերմային, քիմիական, մեխանիկական, կենսաբանական կամ այլ ազդեցության միջոցներ)՝ շրջակա միջավայրի պահպանության նորմատիվ և տեխնիկական փաստաթղթերի պարտադիր պահանջներին համապատասխան և իրականացվում է հանձնաժողովի մասնակցությամբ, որի արդյունքում նրա սպառողական հատկություններն ամբողջությամբ ոչնչացվում կամ վերանում են:
25.  Լիազոր մարմնի կողմից պետական վերահսկողության ընթացքում հայտնաբերված մարդկանց և կենդանիների կյանքին ու առողջության համար ուղղակի վտանգ ներկայացնող անհայտ ծագման, առանց մակնշման և փաստաթղթերի վտանգավոր արտադրանքը, որի խմբաքանակը չի գերազանցում 50 կիլոգրամը կամ 50 հատը կամ 50 լիտրը կամ դրա ընդհանուր արժեքի 100000 /հարյուր հազար/ Հայաստանի Հանրապետության դրամը, հանվում է շրջանառությունից և պետական վերահսկողություն իրականացնող պաշտոնատար անձի կողմից ձևափոխվում է (դենատուրիզացվում) ցանկացած մատչելի և հուսալի եղանակով՝ բացառելով որպես սննդամթերք օգտագործելու հնարավորությունը և առանց համապատասխան լաբորատոր փորձաքննության՝ ոչնչացվում է տեղում: 
26. Վտանգավոր արտադրանքը ժամանակավոր պահպանվում է 13-րդ կետով սահմանված պահանջներն ապահովելու դեպքում։ 
27. Վտանգավոր արտադրանքի ժամանակավոր պահպանման առավելագույն ժամկետը սահմանվում է ոչ ավելի, քան երկու ամիս։ 
28. Վտանգավոր արտադրանքի ոչնչացման (թաղման) վայրը սահմանում են մարզի (հանրապետական ​​նշանակության քաղաք, մայրաքաղաք), շրջանների (տարածաշրջանային նշանակության քաղաքներ) տեղական ինքնակառավարման մարմինները՝ հաշվի առնելով «Շրջակա միջավայրի վրա ազդեցության գնահատման և փորձաքննության» մասին օրենքի պահանջները»:
29. Վտանգավոր արտադրանքի ոչնչացումն իրականացվում է վտանգավոր արտադրանքի ոչնչացման ակտով` լիազոր մարմնի ղեկավարի հրամանով ստեղծված հանձնաժողովի կողմից (համաձայն N 2 Ձևի), որի մեկ օրինակը ոչնչացման օրվան հաջորդող օրը տրամադրվում է լիազոր մարմնի ներկայացուցչին։ 
30.  Վտանգավոր արտադրանքի ոչնչացմանն ուղղված վարչարարությամբ պատճառված վնասի հատուցման հետ կապված հարաբերությունները կարգավորվում են «Վարչարարության հիմունքների և վարչական վարույթի մասին» օրենքի 15-րդ գլխով սահմանված նորմերով: 
31. Պետական վերահսկողության նպատակով նմուշառված փորձարկվող նմուշները պահման ժամկետի լրացման կամ դրանց ուղղակի նշանակությամբ օգտագործման համար ոչ պիտանի լինելու դեպքերում ոչնչացվում են լաբորատորիայի կողմից՝ լիազոր մարմնի կողմից ստեղծված հանձնաժողովի մասնակցությամբ, որի վերաբերյալ կազմվում է փորձարկվող նմուշների ոչնչացման ակտ` համաձայն N 3 Ձևի: 






















Ձև N 1
 
_____________________________________________________________
(տնտեսավարող սուբյեկտի անվանումը և գտնվելու վայրը)
 
	
	  ՀԱՍՏԱՏՈՒՄ ԵՄ`
 տնտեսավարող սուբյեկտի ղեկավար



	   ____________________
(ստորագրությունը) 
	__________________________
(անունը, ազգանունը)


 
 Ա Կ Տ N _ _ _ _ _
 
ՎՏԱՆԳԱՎՈՐ ԱՐՏԱԴՐԱՆՔԻ ՕԳՏԱՀԱՆՄԱՆ
 
____ ___________ 20____ թ.
_____________________________________________________________________________
(արտադրանքի անվանումը, արտադրողը 
_____________________________________________________________________________
(խմբաքանակի նույնականացման նշանը` սննդամթերքի դեպքում)
_____________________________________________________________________________
(արտադրանքի քանակը, փաթեթավորման տեսակը)
 
Օգտահանման ենթակա լինելը բացահայտվել է և (կամ) դրա մասին ստացվել է տեղեկատվություն
(ընդգծել) ________________________________________ կողմից, այնուհետև արտադրանքն
առանձին հաշվառվել է _________________________________________________________:
	  (առանձնացված պահման պայմանները և տեղը)
	  


Փորձաքննության մասին արձանագրության ________________________________________
	  (տարեթիվը, ամիսը, ամսաթիվը, համարը)
	 


ու արտադրանքի օգտահանման մասին լիազոր մարմնի
 ________________________________________________ որոշման հիման վրա վտանգավոր
	  (տարեթիվը, ամիսը, ամսաթիվը, համարը)
	  


արտադրանքը՝ ___________________________________, օգտահանվել է ________________
	  (արտադրանքի քանակը)
	   


____________________________________________________________________________:
	  (օգտահանման վայրը, ժամանակը և եղանակը)
	   


Օգտահանման արդյունքում ստացվել է ____________________________________________
	  (ստացված նոր արտադրանքի անվանումը, քանակը,
	   


_____________________________________________________________________________
	 փաթեթավորումը, նշանակությունը, պիտանիության ժամկետը)
	   


 
Ստացված նոր արտադրանքը նախատեսվում է օգտագործել սեփական արտադրությունում որպես հումք և (կամ) իրացնել (ընդգծել):


Օգտահանման գործընթացի վերջնական ավարտի ճշգրիտ ժամը	____________________   

Համացանցային հեռարձակման (ուղիղ) եզակի ծածկագիր / հղում	____________________________________________________________________



 
	Տնտեսավարող սուբյեկտի
օգտահանման գործընթացի
համար պատասխանատու
	______________
(ստորագրությունը)
	 _______________________________ 
(պաշտոնը, անունը, ազգանունը)

	 
	 
	 

	Օգտահանումն իրականացնող
տնտեսավարող սուբյեկտի
ներկայացուցիչ
	______________
(ստորագրությունը)
	 _______________________________ 
(պաշտոնը, անունը, ազգանունը)

	 
	 
	 

	Արտադրանքը տնօրինող
տնտեսավարող սուբյեկտի
գլխավոր հաշվապահ
	______________
(ստորագրությունը)
	  _______________________________ 
(պաշտոնը, անունը, ազգանունը)

	 
	 
	 

	Լիազոր մարմնի ներկայացուցիչ
(ներկայացուցիչներ)
	______________
(ստորագրությունը)
	  _______________________________ 
(պաշտոնը, անունը, ազգանունը)






Ձև N 2
 
_____________________________________________________________
(տնտեսավարող սուբյեկտի անվանումը և գտնվելու վայրը)
 
 
	
	  ՀԱՍՏԱՏՈՒՄ ԵՄ`
 տնտեսավարող սուբյեկտի ղեկավար



	   ____________________
(ստորագրությունը) 
	__________________________
(անունը, ազգանունը)


 
Ա Կ Տ N _ _ _ _ _
 
ՎՏԱՆԳԱՎՈՐ ԱՐՏԱԴՐԱՆՔԻ ՈՉՆՉԱՑՄԱՆ
 
____ ___________ 20____ թ.
_____________________________________________________________________________
(արտադրանքի անվանումը, արտադրողը 
_____________________________________________________________________________
(խմբաքանակի նույնականացման նշանը` սննդամթերքի դեպքում)
_____________________________________________________________________________
(արտադրանքի քանակը, փաթեթավորման տեսակը)
 
Վտանգավոր լինելը հայտնաբերվել է և (կամ) դրա մասին ստացվել է տեղեկատվություն (ընդգծել) ________________________________________ կողմից, այնուհետև արտադրանքն
առանձին հաշվառվել է __________________________________________________________
	  (առանձնացված պահման պայմանները և տեղը)
	  


____________________________________________________________________________:
	 (դուրսգրման մասին ակտի համարը և թվականը)
	  


 
 Փորձաքննության մասին արձանագրության________________________________________և
	  (տարեթիվը, ամիսը, ամսաթիվը, համարը)
	   


արտադրանքի վտանգավորության մասին լիազոր մարմնի _____________________________
	 (տարեթիվը, ամիսը, ամսաթիվը, համարը)
	   


 որոշման հիման վրա վտանգավոր արտադրանքը՝ ____________________________________,
	  (արտադրանքի քանակը)
	   


ոչնչացվել է __________________________________________________________________: 
  (ոչնչացման վայրը, ժամանակը և եղանակը)

Ոչնչացման գործընթացի վերջնական ավարտի ճշգրիտ ժամը____________________ 

Համացանցային հեռարձակման (ուղիղ) եզակի ծածկագիր / հղում____________________________________________________________________




	
	  

	Տնտեսավարող սուբյեկտի
ոչնչացման հանձնաժողովի
անդամներ
	______________
(ստորագրությունը)
	 _______________________________ 
(պաշտոնը, անունը, ազգանունը)

	 
	 
	 

	Ոչնչացումն իրականացնող
տնտեսավարող սուբյեկտի
ներկայացուցիչ
	______________
(ստորագրությունը)
	 _______________________________ 
(պաշտոնը, անունը, ազգանունը)

	 
	 
	 

	Արտադրանքը տնօրինող
տնտեսավարող սուբյեկտի
գլխավոր հաշվապահ
	 ______________
(ստորագրությունը)
	  _______________________________ 
(պաշտոնը, անունը, ազգանունը)

	 
	 
	 

	Համապատասխան
գերատեսչություններից
ոչնչացմանը մասնակցող
ներկայացուցիչներ
	______________
(ստորագրությունը)
	  _______________________________ 
(պաշտոնը, անունը, ազգանունը)









Ձև N 3
 
_____________________________________________________________
(լաբորատորիայի անվանումը և գտնվելու վայրը)
 
	
	  ՀԱՍՏԱՏՈՒՄ ԵՄ`
 լաբորատորիայի ղեկավար



	   ____________________
(ստորագրությունը) 
	__________________________
(անունը, ազգանունը)


 



Ա Կ Տ N ______
 
ՓՈՐՁԱՐԿՎՈՂ ՆՄՈՒՇՆԵՐԻ ՈՉՆՉԱՑՄԱՆ
 
____ ___________ 20_____ թ.
_____________________________________________________________________________
(արտադրանքի անվանումը, նմուշների քանակը, նմուշների ծածկագրերը)
_____________________________________________________________________________
(տեսչության կողմից տվյալ նմուշներն ուղեկցող նամակի համարը և թվականը)
_____________________________________________________________________________
(նմուշների ստացման թվականը, նմուշների գրանցամատյանի գրանցման հերթական համարը)
_____________________________________________________________________________
(պիտանիության ժամկետը, դուրսգրման մասին ակտի համարը, թվականը)
 
Փորձարկման լաբորատորիայի ղեկավարի 20_______թ. ___________ ____ -ի N ________
որոշմամբ սահմանված ոչնչացման եղանակով փորձարկված կամ փորձարկվող նմուշների
պահման ժամկետը լրացած նմուշները (ընդգծել) ոչնչացվել են ________________________
_____________________________________________________________________________
(ոչնչացման եղանակը, վայրը, թվականը, փորձարկման լաբորատորիայի՝ ոչնչացումն իրականացնող
_____________________________________________________________________________
 հանձնաժողովի անդամների պաշտոնները, անունները, ազգանունները)
______________________________________________________________________կողմից:
 
	 Հանձնաժողովի անդամներ`
	 __________________
(ստորագրությունը)
	 _______________________________
(պաշտոնը, անունը, ազգանունը)

	
	
	

	 
	 __________________
(ստորագրությունը)
	 _______________________________
(պաշտոնը, անունը, ազգանունը)

	
	
	

	 
	__________________
(ստորագրությունը)
	 _______________________________
(պաշտոնը, անունը, ազգանունը)



